
პოპულარული ელექტრონული მუსიკის საწყისები საქართველოში 
სახელოვნებო გაერთიანება „გოსლაბი“ 

(გოგი ძოძუაშვილი, ნიკა მაჩაიძე, ნატალია ბერიძე) 
ბარაბაძე ნია 

ხელმძღვანელი: ხელოვნებათმცოდნეობის დოქტორი, პროფესორი მარინა ქავთარაძე 
ვანო სარაჯიშვილის სახელობის თბილისის სახელმწიფო კონსერვატორია 

თბილისი, 0108, გრიბოედოვის 8/10 
       ანოტაცია: 

სტატიაში განხილულია საქართველოში პოპულარული ელექტრონული მუსიკის 
სათავეები და ის მუსიკოსები, ვინც ქართული პოპულარული ელექტრონული 
მუსიკის ისტორიას ქმნიდნენ. კვლევის მთავარ ობიექტად წარმოდგენილია 
„გოსლაბის” სამი წევრის შემოქმედება: გოგი ძოძუაშვილი (Post Industrial Boys), 
ნიკა მაჩაიძე (Nikakoi, Erast) და ნატალია ბერიძე (TBA, ტუსია).  
საკვანძო სიტყვები: პოპულარული ელექტრონული მუსიკა, სახელოვნებო 
გაერთიანება „გოსლაბი“, გოგი ძოძუაშვილი, ნიკა მაჩაიძე, ნატალია ბერიძე.  

 
 
 

შესავალი 
წინამდებარე ნაშრომი ეხება საქართველოში პოპულარული ელექტრონული მუსიკის 

საწყისებს, რომელიც 90-იანი წლების სახელოვნებო გაერთიანება „გოსლაბს” უკავშირდება. 
მნიშვნელოვანია იმ ისტორიული თუ კულტურული მოვლენების გააზრება,  რომელიც წინ 
უძღოდა და რის წიაღშიც გაჩნდა ქართული ელექტრონული მუსიკა. სწორედ ამ მიზნით, 
შევეცდები წარმოვაჩინო საფუძველი, რამაც განაპირობა 90-იანი წლების მეორე ნახევარში 
პოპულარული ელექტრონული მუსიკის ჩვენს ქვეყანაში შემოსვლა, რა განსაკუთრებული 
დატვირთვა ჰქონდა იმ დროს კოლექტიურ მუშაობას. მართალია მუსიკის ეს მიმართულება 
90-იანებში მასობრივ მოძრაობად არ ქცეულა, მაგრამ არსებული მასშტაბიც საკმარისი იყო 
სფეროს განვითარებისთვის. კვლევის მთავარ ობიექტად მესახება „გოსლაბის” სამი წევრის 
შემოქმედება: გოგი ძოძუაშვილი (Post Industrial Boys), ნიკა მაჩაიძე (Nikakoi, Erast) და 
ნატალია ბერიძე (TBA, ტუსია).   

კვლევის ფარგლებში განვიხილავ და გაავანალიზებ ამ არტისტების შემოქმედებას 
როგორც მუსიკალური, ასევე ისტორიული თვალსაზრისით. ნაშრომის მიზანია 
გამოიკვეთოს პოპულარული ელექტრონული მუსიკის საწყისები ჩვენს ქვეყანაში და 
სახელოვნებო გაერთიანება „გოსლაბის” მაგალითზე დადგინდეს, თუ რა მიმართულებით 
დაიწყო ელექტრონული მუსიკის განვითარება. მიზნის მისაღწევად საჭირო ამოცანებია: ამ 
სამი არტისტის შემოქმედების შედარებითი ანალიზი, პარალელების გატარება, 
მსგავსებების და განსხვავებების იდენტიფიცირება. მათი, როგორც სამი დამოუკიდებელი 
მუსიკოსის იდენტობის განხილვა და მათ შორის მაკავშირებელი ფაქტორების გამოვლენა. 

ნაწარმოებების კვლევისას ჩანს, რომ მათ ერთი და იმავე პოლიტიკური, 
ისტორიული და კულტურული მოვლენების გავლენა აერთიანებთ, ამას კი მეგობრობაც 
ერთვის თან, თუმცა თითოეულ არტისტთან თვითმყოფადად ჩნდება ამ ასპექტების 
გავლენა მუსიკაზე. კონცეპტუალურად თითქოს ერთი ლოგიკური ხაზი აკავშირებთ, 
თუმცა თითოეულის შემოქმედებაში ინდივიდუალური ფორმებით აისახება რეალობა, 
მათი განცდები თუ ფიქრები და გადმოიცემა სათქმელი. აღსანიშნავია, რომ მიუხედავად 
რთული პერიოდისა, სამივე არტისტი პოულობს თვითმყოფად შემოქმედებით ნიშას და 
დღემდე აგრძელებს ამ სფეროში მოღვაწეობას, მათგან ორი კი ახალი თაობის მუსიკოსების 
აღზრდაშიც მონაწილეობს, ვგულისხმობ ნიკა მაჩაიძეს და ნატალია ბერიძეს.  

 
 

ქართული ელექტრონული მუსიკის შექმნის წინაპირობა 
მუსიკის ანალიზის არსი ხომ იმაში მდგომარეობს, რომ გავაფართოვოთ 

მუსიკალური სააზროვნო პრინციპებისა და გამომსახველობითი ხერხების შესახებ ჩვენი 
კულტურული აღქმა, ცხადია არც ელექტრონული მუსიკაა ამ მხრივ გამონაკლისი. 
პოპულარული ელექტრონული მუსიკის ისტორია საქართველოში 90-იანი წლებიდან 
იღებს სათავეს. აკადემიური მუსიკის წიაღში დაბადებული ელექტრონული მუსიკა 
თანდათანობით ინაცვლებს სხვა სფეროებშიც და პოპულარულ მუსიკაში იკავებს ძალიან 
მნიშვნელოვან ადგილს. საქართველოში პოპულარული ელექტრონიკის დასაბამად 90-იანი 
წლები მიიჩნევა, სანამ კონკრეტულად გადავალ იმ საკითხზე, თუ ვინ ქმნიდა იმ დროს 
ქართული ელექტრონული მუსიკის ისტორიას, შევეცდები ცოტა შორიდან დავიწყო, რათა 
ნათელი გახდეს როგორ მივედით განვითარების ამ ეტაპამდე.  
 თუ ჩვენი ქვეყნის უახლეს ისტორიას გადავხედავთ, უფრო მარტივი იქნება 
კულტურის სფეროში მიმდინარე მოვლენების შეფასება, ამ კონკრეტულ შემთხვევაში კი 
ელექტრონული მუსიკის განვითარების გააზრება. საქართველო 70 წლის განმავლობაში 
პარადოქსული საბჭოთა კავშირის ნაწილს წარმოადგენდა, ქვეყანა რომელიც ერთი მხრივ 
იყო თანამედროვე, აწარმოებდა სასიკვდილო იარაღს და ადამიანი კოსმოსშიც კი გაუშვა, 
მეორე მხრივ ძალიან არათანამედროვე და დოგმატიზირებული იყო. ყველა სფერო 
გააერთიანა ერთი იდეით, იდეოლოგიით რომელმაც წარმოქმნა ქვეყანა ატროფირებული 
სფეროებით, რომელსაც არ ესინჯებოდა პულსი. საბჭოთა ხელოვნება იდეოლოგიასთან 
მიმართებაში იყო მეორადი, ან სულაც იარაღი სახელმწიფოს ხელში. ზუსტად ამ 
მოცემულობის გათვალისწინებით, 70 წლის განმავლობაში ჩვენს ქვეყანას გამოტოვებული 
აქვს ის ეტაპები, რაც სხვა ცივილიზებულმა სამყარომ გაიარა, დღეს ჩვენ ვიწყებთ 
რეფლექსიას იმ მოძრაობებზე, იმ ნაწარმოებებზე, კონცეფციებზე, ხელოვნებაზე რომელიც 
სხვაგან თავისუფალ სივრცეში იქმნებოდა და იმედი გვაქვს, რომ ამის საფუძველზე ჩვენი 
აზროვნება და კულტურაც შეიცვლება. არ იქნება ხმამაღალი თუ ვიტყვით, რომ 
ელექტრონული მუსიკის განვითარების გარკვეული ეტაპები ჩვენს ქვეყანას 
გამოტოვებული და მოგვიანებით ათვისებული აქვს, 50-იანი წლებიდან მოყოლებული 
დასავლეთში ისეთი ტემპით ვითარდებოდა, რომ შეაღწია ყველა არსებულ სფეროში. ამ 

დროს კი საქართველოში კანტიკუნტად მოიძებნება ელექტრონული/ელექტროაკუსტიკური 
მუსიკის ნიმუშები და არ აქვს სისტემური ხასიათი.  
 საბჭოთა კავშირის რამდენიმე ქვეყანაში პოპულარული ელექტრონული მუსიკის 
ისტორია უფრო ადრე იწყება, ვიდრე ჩვენთან. პირველი ვინც შეიძლება გაგვახსენდეს, არის 
ედუარდ არტემიევი, რუსი კომპოზიტორი რომელიც ცნობილია ანდრეი ტარკოვსკისთან, 
ნიკიტა მიხალკოვთან და ანდრეი კონჩალოვსკისთან თანამშრომლობით. ის იყო ერთ-ერთი 
პირველი, ვინც ANS სინთეზატორით (მისი შემქმნელია რუსი ინჟინერი და ხმის რეჟისორი 
ევგენი მურზინი) დაიწყო მუშაობა. ეს ინსტრუმენტი არტემიევმა გამოიყენა რეჟისორ 
ანდრეი ტარკოვსკისთან პირველი კოლაბორაციის დროს, როცა მუშაობდა „სოლარისზე”. 
მურზინმა შეიმუშავა პროცესი, რომელიც საშუალებას აძლევდა სინთეზატორის მიერ 
წარმოქმნილ ხმის ტალღებს დაბეჭდილიყო შავი შუშის ზედაპირზე, რაც მუსიკალური 
ნოტაციის ფორმას წარმოადგენდა. კომპოზიტორმა გამოიყენა საჭრელ მინაზე 
წერტილებისა და ხაზების გამოსაკვეთად. ამ წერტილებმა განსაზღვრა თითოეული ნოტის 
სიმაღლე, ხანგრძლივობა, დინამიკა და ტემბრი; საბჭოთა კავშირში ძირითადად სწორედ 
ANS სინთეზატორზე ქმნიდნენ მუსიკას. [1] 
 საინტერესოა ის ფაქტი, რომ ელექტრონულმა მუსიკამ ანიმაციაში შეაღწია, მე 
საბჭოთა კავშირს არ მოვსწრებივარ, მილენიუმის თაობას მივეკუთვნები, მაგრამ რუსული 
ანიმაცია ჩემი ბავშვობის განუყოფელი ნაწილიც იყო და უცნაურია ის, რომ მხოლოდ 
ზრდასრულ ასაკში გავაცნობიერი თუ რა იყო ჩვემთვის პირველი ელექტრონული მუსიკა - 
ეს არის, გერშონ კინგსლის საკულტო კომპოზიცია popcorn, რომელიც რატომღაც 
ანიმაციაში „Ну, погоди!” ჟღერდა ჯერ კიდევ 1976 წლის სერიაში. ცხადია მაშინ საერთოდ 
არ ვიცოდი რა იყო ელექტრონული მუსიკა, მაგრამ ჩემი პირველ გამოცდილებად 
თავისუფლად შეიძლება ჩაითვალოს ეს კომპოზიცია, რომელიც დღევანდელი 
გადმოსახედიდან ჩემი პირველი შთაბეჭდილებაა პოპულარული ელექტრონული მუსიკის 
შესახებ. (popcorn 1969 წელს შექმნილ ალბომში Music to Moog შედის). ეს track მგონი ყველამ 
იცის, მაგრამ მგონია ავტორი ბევრმა შეიძლება არ იცოდეს. იმდენად დასამახსოვრებელი 
მელოდიაა, შეუძლებელია დაგავიწყდეს. კომპოზიციის სახელი ხმის ჩამწერ სტუდიაში 
მისულ კომპოზიტორს ჯერ არ ჰქონდა მოფიქრებული და იქვე უთქვამს ვიღაცას Popcorn 
დაარქვიო, გერშონ კინგსლის მოეწონა ეს აზრი და ასეც დაარქვა, ოღონდ როგორც თვითონ 
ხსნის, pop არის პოპ მუსიკის განმსაზღვრელი, corn კი კიჩს მოიაზრებს. ეს ფაქტიც 
მეტყველებს კომპოზიტორის იუმორზე. [2] მოკლედ, იმ დროს როცა რკინის ფარდის მიღმა 
დიდი დოზით იქმნებოდა ელექტრონული მუსიკა, ჩვენთან ვოკალურ-ინსტრუმენტალური 
ანსამბლები ყვაოდა. საბჭოთა კავშირის ნგრევასთან ერთად კი ნელ-ნელა რაღაც პროცესებს 
დავეწიეთ და პრინციპში არ იქნება ხმამაღალი ნათქვამი თუ ვიტყვით, რომ 90-იანი წლების 
მეორე ნახევარში ჩვენს კულტურაში პოპულარული ელექტრონული მუსიკის გამოჩენა 
სწორედ ამის ნათელი მაგალითია. მაგრამ აქვე უნდა ითქვას, რომ 90-იან წლებში ამას 
მასობრივი ხასიათი არ ჰქონია და უფრო ვიწრო წრისთვის იყო ცნობილი და მიმზიდველი.  

სახელოვნებო გაერთიანება „გოსლაბის“ შექმნა 
 პოპულარული ელექტრონული მუსიკის შესაძლებლობები უსაზღვროა და ძალიან 
ბევრ სტილსა თუ ქვეჟანრს მოიცავს, ხშირად ეს უდიდესი სფერო მხოლოდ საცეკვაო 
ელექტრონულ მუსიკად არის ხოლმე წარმოდგენილი. საქართველოში პოპულარული 
ელექტრონული მუსიკის საწყისებს რომ დავუბრუნდეთ, 90-იან წლებში უნდა 
გადავინაცვლოთ, ქვეყანაში მძიმე სოციალური, ეკონომიკური და პოლიტიკური 
მდგომარეობის ფონზე 1999 წელს ხელოვანთა გაერთიანება „გოსლაბი” შეიქმნა, ჯგუფის 
წევრები იყვნენ: გიო სუმბაძე, ნინო ჩუბინიშვილი, მაია სუმბაძე, ნიკა მაჩაიძე, თეა 
ჯორჯაძე, სალომე მაჩაიძე, ნატალია ბერიძე, გოგი ძოძუაშვილი, ზაზა რუსაძე, თამუნა 
ქარუმიძე და ლევან ნუცუბიძე. ცოტა შეიძლება პარადოქსულად მოგვეჩვენოს, მაგრამ 
ზუსტად იმ დროს როცა ქვეყანას ყველაზე ნაკლებად ეცალა კულტურისთვის, ადამიანებმა, 
ვისაც აინტერესებდათ მუსიკა, კინო, მხატვრობა და ვიზუალური ხელოვნება იპოვეს 
ერთმანეთი და „გოსლაბში” მოახერხეს საკუთარი თავის რეალიზება. ეს იყო მეგობრების 
გაერთიანება, სადაც საფუძველი ჩაეყარა ქართულ ელექტრონულ მუსიკას. „გოსლაბამდე” 
ელექტრონული მუსიკის ნიშნები იკვეთებოდა ირაკლი ჩარკვიანისა და დადა დადიანის 
პროექტში Children’s Medicine, სადაც 80-იანი წლების პოპის ელემენტები იგრძნობოდა, რაც 
პრინციპში იმ დროისთვის არც ისე დაგვიანებულად შეიძლება ჩაითვალოს. Children’s 
Medicine ელექტროაკუსტიკურ ჟღერადობას ის განაპირობებდა, რომ ბენდთან ერთად, 
დადას სეკვენსერები ჰქონდა, რომლითაც ელექტრონულ ჟღერადობას მატებდა პროექტს. 
რაც შეეხება სრულად ელექტრონულ ჟღერადობას და კომპიუტერით შექმნილ მუსიკას, ის 
სახელოვნებო გაერთიანება „გოსლაბში” გაჩნდა და შემდგომი განვითარებაც ჰპოვა. 

„გოსლაბი“ იყო მეგობრების წრე, რომელიც ბნელ 90-იან წლებში იმ ადამიანების 
ინიციატივით შეიქმნა, ვისაც საერთო ინტერესები ჰქონდა და რეალობისგან გაქცევა 
სურდა. როგორც მოგვიანებით მისი წევრები იხსენებენ, ეს ერთგვარი ჩაკეტვა იყო მათი 
გადარჩენის გზა და დახმარება, შეენარჩუნებინათ შემოქმედებითი იმპულსები. გარე 
სამყაროს მოწყვეტილები ქმნიდნენ თავიანთ სივრცეს, რომელიც მათ ინტერესებსა და 
მისწრაფებებს სრულად გამოხატავდა, ყოველგვარი სტერეოტიპული მიდგომისა და 
ჩარჩოების გარეშე. მათი ერთობლივი მუშაობა იდეური ერთობის გარდა, ტექნიკური 
თვალსაზრისით ერთმანეთის მხარდაჭერის მცდელობაც იყო, იმის გათვალისწინებით რა 
ეკონომიკური მდგომარეობაც იყო თავიდან ერთ კომპიუტერზე მუშაობდნენ რიგრიგობით. 
სტატიის მთავარი გმირები „გოსლაბის” ის წევრები არიან, ვინც ელექტრონულ მუსიკას 
ქმნიდნენ და დღემდე აგრძელებენ ამ საქმიანობას: გოგი ძოძუაშვილი, ნიკა მაჩაიძე და 
ნატალია ბერიძე.  

 
 

გოგი ძოძუაშვილის შემოქმედება „გოსლაბის“ პერიოდში 
გოგი ძოძუაშვილის შესახებ აუცილებლად უნდა ითქვას, რომ სანამ ის 

ელექტრონული მუსიკის კეთებას დაიწყებდა, იყო ალტერნატიულ როკ ჯგუფში Mother on 
Mondays, სადაც პოსტ-პანკსაც უკრავდნენ. მოგვიანებით ის ცალკეც აკეთებდა მუსიკას, 
მუშაობდა თეატრისა და კინოს გაფორმებაზე. ამას მოჰყვა „გოსლაბის” სახელის ქვეშ 
გამოცემული პირველი ალბომი „მჟავა MESSAGE”. ამ ალბომს ისტორიული მნიშვნელობა 

აქვს თავისი ელექტრონული ჟღერადობის გამო, აქვე აღსანიშნავია ის ფაქტი, რომ „მჟავა 
MESSAGE”-ის ის ნაწილი, რომელიც გოგისია, გაკეთებულია სინთეზატორით - ensoniq 
synthesizer,  ნიკა მაჩაიძის ნაწილი კი ლეპტოპზე. პირველი ელექტრონული ექსპერიმენტები 
უმარტივეს პროგრამაში აქვს აწყობილი - ედიტორში  sound forge, სადაც ძალიან რთულად 
და ბევრი წვალების შედეგად აკეთებდნენ სემპლებს და შემდეგ ამრავლებდნენ. 
ახლანდელი გადმოსახედიდან რომ იხსენებს ამბობს რომ სიგიჟე იყო. კონკრეტულად 
„მჟავა MESSAGE”-ის ელექტრონულ ნაწილებს რაც შეეხება, რაც უშუალოდ კომპიუტერით 
არის ნიკა მაჩაიძის მიერ გაკეთებული, გამოყენებულია windows recorder, სადაც 
შესაძლებელი იყო მხოლოდ ხმის ჩაწერა, აუდიო ფაილის გახსნა, მონიშვნა, რაღაც 
კონკრეტული სეგმენტის მოჭრა და მერე დაკოპირება, შეიძლებოდა copy mix და reverse 
(პირიქით დატრიალება), შენელება და აჩქარება. „მჟავა MESSAGE” ნიკასთვის და 
გოგისთვის არ იყო პირველი კოლაბორაცია, ჯერ კიდევ თეატრალურ უნივერსიტეტში 
სწავლისას, ნიკას სადიპლომო ფილმის Fly Alone მუსიკაზე იმუშავა გოგი ძოძუაშვილმა. 
სწორედ იმ დროს განხორციელდა მათი პირველი ექსპერიმენტები Ensoniq სინთეზატორზე, 
რომელიც ალბომზე მუშაობის დროსაც მათ სამსახურში იყო. 90-იანების ბოლოს, როცა 
გოგი ძოძუაშვილი ლონდონში წავიდა მას დადა დადიანმა ჩაუწერა პროგრამა fruity loops, 
რომელიც თბილისში ჩამოიტანა და ეს იყო შოკი ყველასთვის, თურმე ისე მარტივად 
შეიძლებოდა მუსიკის გაკეთება, რომ დაუჯერებელი იყო. ნიკამ და გოგიმ მალევე აითვისეს 
ეს პროგრამა და დღემდე მას იყენებენ. ცხადია, დღეს სხვა პროგრამებიცაა, მაგრამ 
არსებითი მნიშვნელობა არ აქვს სად იმუშავებ, მთავარია პროცესი, რომელიც 
კომფორტული უნდა იყოს და შედეგი, რომელსაც მიიღებ. გოგიმ ინტერვიუს დროს [3] 
აღნიშნა, რომ მას არ უყვარს ტექნიკურ ნაწილზე და პროგრამების შესწავლაზე ბევრი 
დროის კარგვა, ურჩევნია მეტი რესურსი და დრო დარჩეს შექმოქმედებისთვის, ფიქრისა და 
ექსპერიმენტირებისთვის. ამიტომ, როგორც მიჩვეულია და უმარტივდება, ისე ურჩევნია 
მუშაობა.[3] გოგი ძოძუაშვილის „გოსლაბის” პერიოდის ალბომებია:  

● მჟავა MESSAGE (1997) 
● Post industrial boys (2004)  
● Trauma (2006)  

 „მჟავა MESSAGE” მეგობრებთან ერთად გაკეთებული ალბომია, ინგლისური და 
ქართული ტექსტებით. ენის მხრივ ექსპერიმენტი იყო, ქართული ტექსტები ინგლისური  
სიტყვებით და პირიქით, რაც ძალიან ორგანულია „გოსლაბის” წევრებისთვის. ამის 
მთავარი იმპულსი მოდიოდა მაია სუმბაძის საოცარი ლექსებისგან. ეს შეიძლება 
გავიაზროთ, როგორც ახალგაზრდების სწრაფვა დასავლეთის შემოტანისა მათ რეალობაში. 
ოღონდ ეს არის ნახევრად ხუმრობით და იუმორისტულ დონეზე, ძალიან მსუბუქად 
მოწოდებული. არცერთ მომენტში არ არის ის ტონი, „რომ ვაიმე რა ცუდ ადგილას 
ვცხოვრობ და დასავლეთში მინდა, რა მეშველება და აქ რა საშინელებაა, იქ რა კარგია”. 
„მჟავა Message”-ის სამყარო არ გეუბნება რომ საქართველო ცუდია და იქ, შორეულ 
დასავლეთშია კარგი, პირიქით იმის თქმას ცდილობს რომ აქაც კარგია, მაგრამ 
კულტურული ორიენტირი იქით აქვს. ალბომში არ იკითხება პოლიტიკური ან 
სოციალური ხასიათის მესიჯები, მძიმე დატვირთვა არ აქვს. სინამდვილეში ეს ალბომი 
ძალიან პირადულია, სამეგობროს დღიურივითაა, ამბებს ყვება, რომელიც მათი 

იმდროინდელი ყოფის ყოველდღიური ნაწილი იყო. ამ სიმღერების მთელი ფილოსოფიაც 
სიმარტივეშია, მსუბუქია, ხელოვნებაზე და პოეზიაზე ორიენტირებული და არა 
პლაკატური ხასიათის მოწოდებებზე. ცხადია, იმ დროინდელ თბილისში ბევრი რამ არ 
მოსწონდათ, საერთოდ რა იყო იმ დროს მოსაწონი, მაგრამ იმ პერიოდში თვლიან რომ 
მაინც კარგად ცხოვრობდნენ, კი წუწუნებდნენ პერიოდულად იმის გამო რომ ხან დენი არ 
იყო, ხან ფული არ ჰქონდათ, მაგრამ რაღაცნაირი შინაგანი ცეცხლი ჰქონდათ, რის გამოც 
მაინც კარგად ახსენდებათ ის დრო. გოგიმ ჩემთან ინტერვიუში [3] აღნიშნა, რომ 1 წამი არ 
ყოფილა ჩავარდნა, პატარები იყვნენ და დიდი ენთუზიაზმი ჰქონდათ. „ჩემ თავს ვერ 
მოვატყუებ, შეიძლება საჭიროა რაღაც მომენტში ვიღაცის მოტყუება, მაგრამ საკუთარ თავს 
ხომ ვერ მოვატყუებ…თან ხელოვნება ჩემთვის იმდენად წმინდა რაღაცაა, რომ 
შეუძლებელია რაიმე ტყუილი. რომ ვთქვა, ვაიმე რა ცუდად ვარ, წამიყვანეთ ინგლისში და 
ეგ არის ჩემი ხელოვნება, ეს ხომ აბსოლუტური ტყუილი იქნება. კარგად ვიყავი და რასაც მე 
ვხედავდი იმ პერიოდში, ჩვენ კარგად ვიყავით, ნუ გამონაკლისების გარდა”. 90-იანი 
წლების ატმოსფერო რამდენადაც ხელის შემშლელი იყო, იმდენად ხელის შემწყობი 
ფაქტორების ჰქონდა. სოციალური ფონი ხელს უშლიდათ იმ მხრივ, რომ არანაირი 
ტექნიკური და მორალური დახმარება არ ჰქონდათ, თუმცა, ამავდროულად რადგან ამას 
ფულისთვის არ აკეთებდნენ, ეს მუსიკა უფრო გულწრფელი გამოვიდა, მხოლოდ იმას 
უკრავდნენ, რაც თვითონ მოსწონდათ და უნდოდათ. (ალბომის tracklist-ის სანახავად 
იხილეთ დანართი N1)   

1997 წელს შექმნილი ალბომი „მჟავა MESSAGE” სხვადასხვა სფეროს 
წარმომადგენელთა საინტერესო კოლაბორაციის შედეგია, რომლის ფორმირებაშიც გოგი 
ძოძუაშვილის გარდა მონაწილეობდნენ ნიკა მაჩაიძე, მაია სუმბაძე, გიო სუმბაძე და ნინო 
ჩუბინიშვილი. შეიძლება ითქვას, რომ საქართველოში პოპულარული ელექტრონული 
მუსიკის განვითარება IDM-ით დაიწყო (Intelligent dance music / ინტელექტუალური 
საცეკვაო მუსიკა), ეს ელექტრონული მუსიკის სტილია, რომელიც 1990-იანი წლების 
დასაწყისში წარმოიშვა, ის უფრო შეეფერება სახლში მუსიკის მოსმენას, ვიდრე ცეკვას. IDM 
უფრო მეტად ემყარება ინდივიდუალურ ექპერიმენტებს, ვიდრე სპეციფიკურ ჟანრის 
მახასიათებლებს. სწორედ ეს სტილი ჩნდება „გოსლაბის” წიაღში, ამასთან ერთად იყო 
Ambient music, ჟანრი, სადაც ტონი და ატმოსფერო ხდებიან უპირატესი ტრადიციულ 
მუსიკალურ სტრუქტურასა და რიტმზე. გამოიყენება გარკვეული ატმოსფეროს ან 
გონებრივი მდგომარეობის გადმოსაცემად. 

მჟავა baby - ალბომის ერთადერთი კომპოზიციაა, რომელიც გიო სუმბაძეს ეკუთვნის. 
ნიკას მსგავსად, მასაც აუდიო კოლაჟის შექმნის პირველი მცდელობები აქვს, ლეპტოპით 
ჩატარებული ექსპერიმენტები. ჩნდება იაპონური სიმღერიდან ფრაგმენტი, რომელიც 
აღებულია იაპონური სიმღერების კრებულიდან და დასემპლილია. მართალია სულ 1 
წუთიანი ტრეკია, მაგრამ ვფიქრობ  ყურადღებას მაინც იმსახურებს. რაც შეეხება ამ 
ალბომში ჩემს ფავორიტ ტრეკს, ეს არის „ლულა”, სადაც გოგის მუსიკას ერწყმის მაია 
სუმბაძის ტექსტი, რომელსაც თავადვე მღერის მაია. საცეკვაო რიტმი აქვს, მაგრამ მაიას 
ვოკალი და სინთეზატორით ჩაწერილი string-ები ტემპს ანელებს და გიბიძგებს არა ცეკვის, 
არამედ მოსმენისკენ. მაიას საოცრად ღრმა ტექსტი გამოირჩევა ირონიით, ის ახალგაზრდა 

გოგოს ცხოვრებას გვიყვება. ამ სიმღერამ და „ბენზილინამ” შეიძლება ითქვას, რომ 
ქართულ ელექტრონულ მუსიკაში ახალი მიმართულება გააჩინა. მაია სუმბაძის და მისი 
კოლეგების ტექსტები სიღრმით და ფილოსოფიური აზროვნებით გამოირჩევა, რაც 
თანამედროვე სამყაროს აბსურდული მხარის, მომხმარებლური მატერიალიზმისა და 
კარიერული წინსვლის დაუოკებელი სურვილის  პირობებშიც საკმაოდ დიდ რეზონანსს 
იწვევს.  „მჟავა MESSAGE”-მა განსაზღვრა ქართული ელექტრონული ხმოვანება მომდევნო 
ათწლეულების განმავლობაში.  
 ასევე მნიშვნელოვანია ვახსენოთ კომპოზიცია „ეს რა ქალაქია”, რომელიც თავის 
მხრივ თბილისის ამბავს ყვება. თვითონ მუსიკა 1996 წელს სპექტაკლში „მარატ-სადი” 
გამოიყენეს, რომელზეც გოგიმ თეატრალურის სტუდენტებთან და რეჟისორ დათო 
დოიაშვილთან ერთად იმუშავა. წარმოდგენა მიუზიკლივით ჰქონდათ გაკეთებული და 
სწორედ ეს სიმღერა იყო იქ. ოღონდ სხვა ტექსტი ჰქონდა, „ეს რა ქალაქია” დარჩა მხოლოდ 
ფრაზად და დანარჩენი ტექსტი ნიკა მაჩაიძემ დაწერა.  
„ეს რა ქალაქია, სადაც მზე ვერ ათბობს ქუჩებს, 
გზებს ფარავს თოვლი და ქარი გვიშრობს ტუჩებს,  
თვალს ვერ ვაცილებთ ცაზე გახაზულ თვითმფრინავების რბილ კვალს.  
სველი ტრასების მტვრიანი ორთქლი ჯერ უთქმელ სიტყვებს გვიკლავს, 
 ვარდისფერ ღრუბლების დაღვრილ წვიმის წვეთებში ჩუმად ვქრებით, მატარებლების 
რკინის ხმაურში გაგვეფანტება ხმები.“ 
 

სიმღერაში გვიყვებიან ნახევრად დანგრეულ ქვეყანაზე, სადაც ისინი სილამაზეს და 
ცხოვრების აზრს ეძებენ, თბილისი მათი რეალობაა. ნიკას ტექსტი, ვფიქრობ 
აბსოლუტურად ეხმიანება იმ დროს. უფრო მეტად კი „გოსლაბის” წევრებს იმ დროს. 
„ტრასების მტვრიანი ორთქლი, თვითმფრინავების რბილი კვალი” - ეს მათი მდგომარეობა, 
განცდა იყო და არა ზოგადი მოცემულობა. იმ დროს მათ კოლექტიურ მუშაობას სხვა 
დატვირთვა ჰქონდა. გოგი ძოძუაშვილი თვლის, რომ ძალიან გაუმართლა, რადგან 
ერთნაირი ფასეულობების მქონე ხალხი შეიკრიბა, ძალიან ბუნებრივი პროცესი იყო, 24 
საათი ერთად იყვნენ, რასაც ლოგიკური შედეგი მოჰყვა. იმდენად, რამდენადაც ამ 
გაერთიანების გარეთ ისეთი რაღაც ხდებოდა, რომ ძალაუნებურად თავიანთ შექმნილ 
სამყაროში დარჩენა ამჯობინეს. ამან რაღაც დროის შემდეგ თავისი თავი ამოწურა, მაგრამ 
მათ მისცა იმის შესაძლებლობა, რეალობას არ ჩაეყლაპათ და მერე ყველა თავისი 
მიმართულებით წავიდა, რაც აბსოლუტურად ბუნებრივია. ეს არ არის ის შემთხვევა, როცა 
ვიღაც ლიდერია და დანარჩენები მეორე პლანზე არიან, ყველა მნიშვნელოვანია, მათ 
ერთმანეთი რაღაც დონემდე გააძლიერეს, სადამდეც ეს ჭირდებოდათ და მერე მარტო 
გააგრძელეს სვლა. საქმიანი ურთიერთობა დღემდე აქვთ, მეგობრობაზე რომ აღარაფერი 
ვთქვათ. [4] 

გოგი იხსენებს, რომ მასზე ძალიან დიდი გავლენა მოახდინა კომპიუტერმა, როცა 
გაიაზრა, რომ მისი შესაძლებლობოები უსაზღვროა. გარდა იმისა, რომ ხმების მხრივ არ ხარ 
შეზღუდული, არავინ გჭირდება და სრული შემოქმედებითი თავისუფლება გაქვს. ეს 
ისეთი აღტაცება იყო თავიდან, რაღაც მომენტში ხელიც კი შეეშალა,  გადავარდა უფრო 

ხმათა სივრცეში და რაღაც პერიოდი დაკარგული იყო ამაში, მაგრამ მერე ნელ-ნელა იპოვა 
თავისი ხმები, გაიმარტივა ტექნიკური მხარე და უფრო მეტი დრო დარჩა 
შემოქმედებითობისთვის, აღფრთოვანებამაც გადაიარა. „მჟავა MESSAGE”-ის შემდეგ 
კომპიუტერი მის შემოქმედებაში უმთავრეს ადგილს იკავებს. პროექტი, რომელზეც მინდა 
ყურადღება გავამახვილო არის Post Industrial Boys,  იმავე სახელით ალბომი გოგი 
ძოძუაშვილმა 2004 წელს გამოუშვა. ხშირად Post industrial boys ჰგონიათ ხოლმე ჯგუფი, 
სინამდვილეში კი ეს გოგი ძოძუაშვილის სოლო პროექტია. ეს პირველი ალბომია იმ ორს 
შორის, რომელიც მან გერმანიაში გამოუშვა. Post industrial boys-ში სამი სიმღერა შედის 
პირველი ალბომიდან „მჟავა MESSAGE”, ესენია: ლულა, Eyelids და cops and their wives.  

ალბომს Post industrial boys გამიზნულად ერთი კონცეფცია არ აქვს, კრებულივით 
გააკეთა ავტორმა, მაგრამ იმის გამო რომ ერთი პერიოდის კომპოზიციებია, ერთანეთს 
ემოციურად და ჟღერადობითაც ჰგავს, ალბათ ეს სძენს ერთიანობას, პირადი დღიურივით 
არის. მას არ აქვს გაყოფილი ცხოვრება და ხელოვნება ერმანეთისგან, რაც ხდება მის 
ცხოვრებაში, ირგვლივ აისახება მის შემოქმედებაში, ამბებს ყვება. Post industrial boys 
ტრეკები იმ კოლაბორაციის გაგრძელებაა, რომელიც დაიწყო „მჟავა MESSAGE“-ში, მაგრამ 
ამ ალბომში მუსიკა სრულად გოგისია. კოლაბორაცია ტექსტების თვალსაზრისით 
გამოვიდა, ნატალია ბერიძის 2 ტექსტია რომელსაც თვითონვე მღერის, ასევე ნინო 
ფალავანდიშვილის ტექსტი და ხმაა, ირაკლი კაკაბაძესთან (იგივე ანტონინ მარტო) და 
რატი ამაღლობელთან კოლაბორაციაა.  (ალბომის tracklist-ის სანახავად იხილეთ დანართი 
N2)   

ალბომის მთავარ ტრეკს, რომლითაც იწყება მუსიკოსის პირად სამყაროში 
მოგზაურობით post industrial boys ქვია და ირაკლი კაკაბაძის ტექსტზეა შექმნილი, ეს მათი 
პირველი კოლაბორაციაა. პროექტი Post Industrial Boys სწორედ ამ სიმღერით დაიწყო, 
რომლის გამოცემაც გერმანელმა მუსიკოსმა და პროდიუსერმა ტომას ბრინკმანმა 
მოინდომა, მას შემდეგ რაც ტუსია ბერიძემ ტომასს გოგის სხვა სიმღერებიც მოასმენინა, 
გადაწყდა სინგლის ნაცვლად მთლიანი ალბომი გამოეცა. ეს სიმღერა თავისუფლად 
შეიძლება ითქვას, რომ ალბომის გასაღებია, საინტერესოა გოგის ვოკალიც, ორი 
განსხვავებული ტიპაჟი, პერსონაჟი ყავს წარმოდგენილი, რომელსაც თვითონ მღერის, 
ერთი ვოკალი უფრო მაღალ რეგისტრშია, მეორე კი დაბალში. სიმღერის მანერა 
განსხვავებულია, გარდა იმისა რომ რეგისტრული სხვაობაა, რაც მარტივად იძლევა 
კონტრასტს, სინამდვილეში post industrial boys ერთ ადამიანში არსებული ორი სახეა და 
პროექტის სახელიც აქედან გამომდინარეობს. ამ სიმღერას სინთ-ელექტრონიკა (Synth-
electronic) ჟღერადობა აქვს, ისევე როგორც  მთელ ალბომს. საინტერესოა მე-5 კომპოზიციაც, 
სახელწოდებით In the kitchen (სამზარეულოში). სიმღერა იწყება სამზარეულოში ჩაწერილი 
ხმით, სადაც ტუსიას (ნატალია ბერიძის) ხმა მეცნობა, ისმის სანთებელის ანთების ხმა და 
სხვა უმნიშვნელო ხმაურები, რომელიც უბრალოდ ატმოსფეროს ნაწილია. პარალელურად 
სხვების ხმაც შემოდის ფონად, მალევე იწყება მელოდია, შემოდის ენერგიული ბიტიც, 
რომლის პარალელურად ირაკლი კაკაბაძე კითხულობს უილიამ ბეროუზის naked lunch-ს. 
ბიტის ტემპს ანეიტრალებს სიმების გაბმული ჟღერადობა, კვლავაც მოსმენისკენ რომ 

მოგვიწოდებს და სამეგობროს სამზარეულოში რიგითი დიალოგის დაკვირვებისკენ 
გვიბიძგებს.  

როგორც ჩემთან ინტერვიუში [3] აღნიშნა, ერთი პერიოდი ძალიან გატაცებული იყო 
field recording-ით, ბევრ ხმას იწერდა, პირველი მისი ექსპერიმენტები კომპიუტერზე 90-იანი 
წლების ბოლოს სწორედ ქალაქებში ჩაწერილი ხმებით იყო, ეგეთი სემპლების გამოყენება 
უნდოდა, მაგრამ მიხვდა რომ საბოლოოდ ეს მისთვის არ არის მნიშვნელოვანი, არ 
მიიზიდა და შეეშვა. ძალიან იშვიათად იყენებს ჩაწერილ ხმებს. მისთვის მთავარი მუსიკის 
კეთების პროცესია, არასდროს ფიქრობს იმას, რომ ვინმეს თავი მოაწონოს, ის აკეთებს 
მუსიკას, რომელიც მერე თავისით პოულობს გავრცელების გზებს.  

გოგი ძოძუაშვილის, იგივე Post industrial boys 2006 წელს გამოშვებული ალბომი 
Trauma 20 კომპოზიციისგან შედგება და მასში ერთიანდება შემდეგი სტილები: IDM, 
ექსპერიმენტული და ემბიენთ მუსიკა. „მჟავა Message”-სგან განსხვავებით, ეს ალბომი 
მეტად არის ორიენტირებული პოპ ელექტრონულ/downtempo ჟღერადობაზე, რაც მას 
სიმსუბუქეს სძენს და ამავე დროს ძალიან ინტიმურს ხდის, ამასთან ერთად ღრმა 
ემოციური შრეებიც კარგად არის წარმოჩენილი თითოეულ კომპოზიციაში. ემბიენთ და 
IDM ჟღერადობა იდეალურად გვიჩვენებს საქართველოს პორტრეტს, ამ ალბომში არის 
სევდაც და არის იმედიც, ყველაფერში არის გარკვეული სინათლე და სილამაზე, სევდაში, 
ცუდად თუ კარგად ყოფნაში. ამ ალბომს ლაიტმოტივად მიუყვება უიმედობისა და იმედის 
ერთობლიობა. [5] (ალბომის tracklist-ის სანახავად იხილეთ დანართი N3)   
 ამ ალბომიდან რამდენიმე ტრეკია ჩემთვის განსაკუთრებული, მათ შორის არის stay 
mute - მაია სუმბაძის ტექსტზე, სადაც თვითონ მაია მღერის. გოგის აკუსტიკურ გიტარაზე 
დაკრული აკორდები აქვს ჩაწერილი და fruity loop-ში  აწყობილი სიმების პარტია, 
რომელიც საოცარ სისავსეს და სევდასაც მატებს ტექსტს. ბიტიც დასაწყისიდანვე შედის, 
მაგრამ საერთო ჟღერადობის ისეთ ნაწილად არის ქცეული, რომ დიდ ყურადღებას არ 
იქცევს, ისიც მშვიდია. მაიას ვოკალი ორ განსხვავებულ ხმად არის ჩაწერილი, ძალიან 
სევდიან და დათრგუნულ ადამიანზეა ტექსტი, მაგრამ მარტივი, პატარა ბედნიერებებით 
არის სავსე. მთლიანობაში სიმღერა იმდენად პოეტურია, რომ ის პატარა ბედნიერებებიც 
საკმარისია საოცარ სევდაში პოზიტივი იპოვო. ინტერვიუს მსვლელობისას გაირკვა რომ, 
სწორედ ეს სიმღერაა ავტორის საყვარელი კომპოზიცია ამ ალბომიდან). ამავე ალბომშია 
ლუ რიდის ერთ-ერთი სიმღერის take a walk on the wild side ქავერი, რომელიც ჩემი მეორე 
ფავორიტია trauma-დან. ამ სიმღერის მთელი ფისოლოსოფია მის სისადავეშია, რაც გოგის 
ქავერში არ არის დაკარგული, მელოდიაც არ არის შეცვლილი, რაღაც მომენტში ისე 
შემოდის ქალის ბექ ვოკალი, როგორი პრინციპითაც ეს ორიგინალში ხდება, პირველი 
აკორდის ჰარმონიაა ცოტათი სხვანაირი. ამ ქავერის ღირსება და ფუნქცია, ვფიქრობ, ლუ 
რიდის აკუსტიკური ჟღერადობის ელექტრონულად გადაქცევაა, ვოკალიც 
დაეფექტებულია, რევერბერაცია ადევს, რიტმული სექცია იგივე ხასიათის არის, მაგრამ 
სუფთა ელექტრონული ჟღერადობა აქვს, თითქოს ეს სიმღერა ამ ეპოქას მოარგო. 
მთლიანობაში კომპოზიცია ცოტა დამძიმებულია, ალბათ იმ პატარა ჰარმონიული 
ცვლილების და ვოკალის გამოც, ლუ რიდის ორიგინალ ვერსიაში მეტი დინამიკა და 
ემოციაა, აქ კი უფრო თავშეკავებულია გოგის ნამღერი.  

 გოგი ძოძუაშვილი თავს უფრო მეტად songwriter-ად თვლის, გიტარაზე წერს 
სიმღერებს და მერე ადებს ტექსტებს, მაგრამ ხანდახან ისეც ხდება რომ ტექსტი იძლევა 
ინსპირაციას, ასე იყო Trauma-დან Stay mute-ის შემთხვევაში, ჯერ მაიას ტექსტი ჰქონდა და 
მერე გააკეთა მუსიკა. ყველაზე მარტივად რაც ეძლევა, გიტარაზე სიმღერის დაწერაა. 
შედარებით ბევრი დრო ტექსტის მოძებნაში ან დაწერაში მიდის. მისი კომპოზიციების 
დიდი ნაწილი გიტარაზე არის დაწერილი, მაგრამ Post Industrial Boys-ში სიმღერების 
ნაწილი სინთეტაზორზეა გაკეთებული, რაღაც კონკრეტული ხმები მოსწონდა და ამან 
განაპირობა სინთეზატორზე მუშაობა. თუ გოგის ზემოთხსენებულ ალბომებს შევაჯამებთ, 
თავისუფლად შეიძლება ვთქვათ რომ ეს ჩანაწერები ძალიან მკვეთრი და 
მრავალფეროვანია, ეხმიანება drum ‘n bass-ის, ემბიენთ, IDM-ის, ექსპერიმენტული და  
საცეკვაო ელექტრონული მუსიკის ფორმებს. ის არ არის არცერთ გაბატონებულ 
ტენდენციას აყოლილი, აქვს თავისი დამოკიდებულება მუსიკის მიმართ, რომელსაც 
არცერთ ალბომში არ ღალატობს, ნამდვილად არ იქნება ხმამაღალი ნათქვამი ასე თუ 
ვიტყვით. მისი მუსიკა არის ერთდროულად გაუცხოებული და თან სიცოცხლით სავსე, 
ძალიან ინტიმური, სევდიანი და თან მსუბუქი, რაც ვფიქრობ მისი მუსიკის 
მრავალფეროვნების დასტურია.  
 
 

ნიკა მაჩაიძის შემოქმედება „გოსლაბის“ პერიოდში 
 ელექტრონული მუსიკის კიდევ ერთი პიონერია ნიკა მაჩაიძე, იგივე ნიკაკოი. ნიკამ 
ელექტრონული მუსიკის კეთება 1996 წელს დაიწყო. რეალურად დიდი ჩამორჩენა იმ 70 
წლის მანძილზე გვქონდა, რაც საბჭოთა კავშირში გავატარეთ, მისი დაშლის შემდეგ, 
საქართველოში მალევე შემოვიდა ელექტრონული მუსიკა და დაიწყო განვითარება. 
ცხადია, 90-იან წლებში ამას არ ჰქონია მასობრივი ხასიათი, მაგრამ პატარა ქვეყნისთვის 
საკმარისი პრეცედენტი იყო, რომ ბიძგი მიეცა განვითარებისთვის,  აქამდე მოვსულიყავით. 
ის, რასაც გოსლაბი წარმომადგენლები ქმნიდნენ, იმ დროსთვის სერიოზული განაცხადი 
იყო, იქიდან დაწყებული თუ რა ეცვათ დამთავრებული იმით, რასაც აკეთებდნენ 
მთლიანად პროტესტი იყო. ახლანდელი გადმოსახედიდან შეიძლება ასე არ აღიქმება, 
რადგან მათი შემოქმედება მთლიანად დაცლილია პოლიტიკური, ეკონომიკური თუ სხვა 
ტიპის პლაკატური მოწოდებებისგან.   
 ნიკა მაჩაიძის შეხება ელექტრონულ და კომპიუტერულ მუსიკასთან ერთ-ერთი 
ყველაზე ღარიბი შესაძლებლობების მქონე პროგრამით დაიწყო - windows recorder, შემდეგ 
კი sound forge იყო. არ ჰქონდათ სეკვენსერი და ლონდონში ყოფნის დროს, დადა დადიანმა 
ჩაუწერა გოგის Fruity Loops და დაიწყეს მასში მუშაობა. დღემდე ნიკა მაჩაიძეც, გოგი 
ძოძუაშვილის და ნატალია ბერიძეც fruity loops-ში მუშაობენ. მიჩვეულები არიან და ეს 
მათთვის კომფორტია, მთავარია მუშაობის პროცესი იყოს სასიამოვნო და შედეგიანი. 
ცხადია, თვითონ პროგრამა განვითარდა, მაგრამ სეკვენსერი სეკვენსერად დარჩა, როგორც 
ადრე იყო და დაემატა სხვადასხვა tool, რომელიც მუსიკოსს უმარტივებს პროცესს. 
ტექნიკურად გოსლაბის სამივე წევრისთვის პრინციპში არაფერი შეცვლილა, რადგან ისინი 
არ არიან გაჯეტების მოყვარულები, არ უკრავენ კონტროლერებით, ყველაფერს 
კომპიუტერშივე აკეთებენ და აქედან გამომდინარე მათთვის ბევრი არაფერი შეცვლილა. 

ჩემთან ინტერვიუში [7] ნახევრად ხუმრობით და ცოტა დანანებით თქვა ნიკა მაჩაიძემ - 
„მართალია ყველას გონია რომ მეილებს ვამოწმებ, მაგრამ სინამდვილეში ვუკრავ, 
უბრალოდ კომპიუტერიდან და არა დამხმარე მოწყობილობებით”.   

გოგი ძოძუაშვილის ალბომების განხილვისას ნიკას პირველ ელექტრონულ 
ექსპერიმენტებსაც შევეხე ალბომიდან „მჟავა MESSAGE”, ახლა კი თავად ნიკას ალბომებს 
განვიხილავ, რომელიც Goslab-ის სახელის ქვეშ ერთიანდება. ნიკა მაჩაიძე პირველი 
ქართველი ელექტრონული მუსიკის პროდიუსერია, რომელიც საზღვარგარეთ მოხვდა, 
მალევე გოგი და ნატალიაც წავიდნენ, უბრალოდ ნიკა პირველი იყო. პარიზის 
ელექტრონული მუსიკის კვირეულზე 1999 წელს გრან-პრით დააჯილდოვეს. ნიკა მაჩაიძის 
სასცენო სახელი ნიკაკოია, მაგრამ ამის გარდა, მას კიდევ მეორე სახელიც ჰქონდა Erast, 
რომლითაც 2 ალბომი აქვს გამოშვებული.  

● Nikakoi - Sestrichka (2000) 
● Nikakoi - შენтыmental (2003) 
● City Lights (EP) (2003) 
● Erast - Goodair + Minimissing (2004) 
● Erast - Cyberpunk (2006) 
პირველ ორ ალბომს Sestrichka-ს და შენтыmental-ს არ აქვს ერთიანი კონცეფცია, ეს უფრო 

მეტად არის კომპილირებული ალბომები, განსაკუთრებით კი Sestrichka, რომელშიც 1998 
წლიდან დაწყებული 2002 წლით დამთავრებული, სხვადასხვა პერიოდის ტრეკებია 
არჩეული და გარკვეული თანმიმდევრობით დალაგებული. ეს ოთხი წლის მანძილზე 
შეგროვებული მასალაა, რომელიც გოგის ალბომების მსგავსად, IDM-ს და ემბიენთ მუსიკას 
წარმოადგენს. (ალბომის tracklist-ის სანახავად იხილეთ დანართი N4)  

  Sestrichka/Bratishka ალბომის დასახელებით თუ ვიმსჯელებთ მთავარი 
კომპოზიციაა, რომელიც ბავშვობაში დაბრუნებას გავს, ჩნდება ნიკას და მაია სუმბაძის 
ხმები პერიოდულად, ერთმანეთში ირევა რიტმული სექციები და მელოდია, ეს 
კომპოზიცია კარგად გამოხატავს ნიკა მაჩაიძის დამოკიდებულებას ბავშვობის 
მოგონებების მიმართ. იგივე თემას ეხმიანება Adamy, რუსი კომპოზიტორის ალექსეი 
რიბნიკოვის მთავარი მუსიკალური თემა ფილმისთვის Усатый нянь. ეს კიდევ ერთხელ 
უსვამს ხაზს ნიკას ბავშვობის გავლენას შემოქმედებაზე, საბჭოთა ბავშვის მეხსიერებიდან 
ამოტივტივებული მოგონება. City Lights ჩემი აზრით ამ ალბომის მთავარი ღირსებაა, 
ტუსიას (ნატალია ბერიძის) და ნიკას ვოკალით, ეს არ არის უბრალოდ ელექტრონული 
კომპოზიცია, ეს არის სიმღერა, თავისი სრულყოფილი სტრუქტურით, ამბის თხრობით და 
პატარა მოგზაურობით. ამავე სიმღერის მუსიკალური ვიდეო გოსლაბის სახელით 2002 
წელს გამოვიდა - ტექსტი და ვოკალი ტუსასია, მუსიკა და ვიდეო ნიკასი. (Video by Goslab) 
სიმღერის სტრუქტურა: Intro / Verse / Chorus / Verse 2 / Pre-chorus / Bridge / Chorus / Pre-chorus / 
Outro. სიმღერაში ნიკას გამოყენებული აქვს break ბიტი, სინთი და როდესი (ყურით 
როდესის ხმას გავს), გლიჩიც გასდევს მთელ სიმღერას. Mtvare - „დაიძინე, თორემ ღამის 
ფიქრებს გაეზრდებათ გამჭვირვალე თმა“ ეს კომპოზიცია ერთგვარი იავნანაა. ნატალიას 
სიმღერის ფონზე საკამოდ აქტიური ბიტია, მასთან ერთად კი მელოდია. კომპოზიციის 
პირველ ნახევარში რასაც მღერის ტუსია, მოგვიანებით იმავე მელოდიას იმეორებს ნიკა 
მხოლოდ ელექტრონიკაში, სადაც კარგად ჩანს ტემბრები, სუფთა ელექტრონული 

ჟღერადობაა, რომელსაც შრეებში გასდევს ქსილოფონის მსგავსი ხმა, ჩიტების ჭიკჭიკი. 
ბიტი ძალიან აქტიურია და სხვა ყველა შრეს, რომელიც კომპოზიციაშია წარმოდგენილი 
პერიოდულად ფარავს. თავიდან მშვიდად და პასიურად დაწყებული კომპოზიცია 
გზადაგზა იკრეფს სხვადასხვა ფერს და თანდათან კიდევ უფრო მდიდრდება. ამ ალბომში 
15 კომპოზიციაა წარმოდგენილი, მათში საცეკვაო ელემენტებიც მრავლადაა და საკმაოდ 
მრავალფეროვანია. [6] 

ნიკა მაჩაიძის მეორე ალბომია  შენтыmental, როგორც ზემოთ აღვნიშნე არც ამ 
ალბომს აქვს ერთიანი კონცეფცია, მაგრამ 2002 წლის შემდეგ გაკეთებული ტრეკებია 
თავმოყრილი და ამიტომ გავს ერთმანეთს ჟღერადობით, ერთი პერიოდისაა. (ალბომის 
tracklist-ის სანახავად იხილეთ დანართი N5) 

ამ ალბომის მთავარი კომპოზიცია სიმღერაა, sentimental  მაია სუმბაძე და ნიკა 
მღერიან, ეს ნიკაკოის ერთ-ერთი ყველაზე ცნობილი სიმღერაა. ტექსტი რუსულია, 
რომელიც პირად ამბავს ყვება პარიზზე. ბიტი, ქსილოფონი, Glitch, სინთი 
ჰარმონია/მელოდია. საკმაოდ დიდი ხანი გრძელდება დალუპული მონაკვეთები. ამ 
ალბომის ერთ-ერთი საინტერესო კომპოზიცაა Nichierybasvhi - რომელიც „კამერული 
ანსამბლის“ ჟღერადობით იწყება, დაახლოებით 1 წუთში ისმის ნიკას ხმა: „აი ეხლა იქ რაც 
გვიმღერე აი ის” და ამ სიტყვების მერე ტრეკში ყველაფერი იცვლება. შემოდის ენერგიული 
ბიტი, დანაწევრებული მელოდია, რომელიც მეორდება, დასემპლილია და რიტმული 
პატარა ცვლილებები ხდება მის პარალელურად. უკვე ბოლოსკენ ისმის მაია სუმბაძის ხმა: 
„პირდაპირ იმღერე, დაიწყე“ ამ ფრაზის შემდეგაც საგრძნობი ცვლილებაა ტრეკში. იგივე 
მელოდიაა, მაგრამ ისეთი შთაბეჭდილება მრჩება, თითქოს პირველ და მეორე ნაწილში 
არსებული მასალის გარკვეული ელემენტები გაერთიანდა. კომპოზიცია მთავრდება ნიკას 
დაეფექტებული ხმით - „დაბალანსება უჭირს, თორემ ისე ნიჭიერი ბავშვია“. ჩაწერილი 
ხმები, ანუ Field Recording ხშირად გვხვდება ნიკა მაჩაიძის მუსიკა, თვითონ იხსენებს რომ 
ძველ ტრეკებში ისედაც ცოტაა სუფთა ჩანაწერი, ყველგან მაქსიმეს (შვილის) ხმა შედიოდა, 
პატარაობაში სულ ლაპარაკობდა და არასდროს ჩერდებოდა, ამიტომ რაც არ უნდა ჩაეწერა, 
მაქსიმეს ხმა თან სდევდა. შემდეგ ისე აეფექტებდა და ცვლიდა, ვერც იცნობს მსმენელი. 
სემპლინგი და field recording ძალიან მნიშვნელოვანია მისთვის, გარემოს ხმები 
მუსიკალურია და ამიტომ აინტერესებს. რაღაც შემთხვევაში პირდაპირ შეიძლება იყოს 
გამოყენებული ეს ხმები, როგორც ვთქვათ train-ში, პირდაპირ მატარებელში ჩაწერილი 
სემპლებით არის აწყობილი მთელი ტრეკი. რაღაც შემთხვევებში კი შეიძლება ისეთი 
შეცვლილი იყოს, რომ sound-ის პირველწყაროს ამოცნობა შეუძლებელი გახდეს. ხმების 
შეგროვება ჩვევასავით არის, ჩაიწერ და მერე რაღაც მომენტში გაგახსენდება მისი არსებობა, 
მოგეწონება და შეცვლი, ამ ხმებს ინსტრუმენტად იყენებ და რეალურად სინთეზს ახდენ. 
[7] 

შემდეგი ალბომია იმავე წელს გამოცემული ვინილი სახელწოდებით „City Lights”, 
სადაც სულ 4 კომპოზიციაა შესული და მხოლოდ მეოთხეა ახალი. დანარჩენი სამი წინა 
ორი ალბომიდან არის. ბოლო კომპოზიცია არის სუფა წყლის საცეკვაო ელექტრონული 
ტრეკი, რაც ნიკას სხვა ალბომებში, რომელიც გოსლაბის სახელის ქვეშ არის 
გაერთიანებული ნაკლებად გვხვდება. (ალბომის tracklist-ის სანახავად იხილეთ დანართი 
N6) 

2004 წელს ნიკა მაჩაიძემ Erast-ის სახელით გამოუშვა მორიგი ალბომი - Goodair + 
Minimissing. სანამ ნიკას გავესაუბრებოდი, ჩემით მინდოდა გავრკვეულიყავი რა სხვაობაა 
ორ სასცენო სახელს/პროექტს შორის, ვგულისხმობ Nikakoi და Erast, რაღაც განსხვავება 
უნდა ყოფილიყო, სხვა გამართლება ვერ მოვუფიქრე მეორე სახელს, მასალის მოსმენის 
შემდეგ, ერთადერთი რაც მენიშნა Erast-ის ტრეკებში მეტი Glitch ეფექტები. ნიკასთან 
ინტერვიუს დროს კი გაირკვა, რომ მეორე სასცენო სახელი ერთი უბრალო შემთხვევითაა 
განპირობებული. მისი ალბომი ორ სხვადასხვა ლეიბლზე უნდა გამოეცათ ერთდროულად, 
ერთ-ერთმა ლეიბლმა სთხოვა სხვა სახელი გამოეყენებინა და პირველივე იდეა, რაც თავში 
მოუვიდა იყო Erast. ერასტ პეტროვიჩ ფანდორინი (რუს. Эраст Петрович Фандорин) — მე-19 
საუკუნის გამოგონილი რუსი დეტექტივი და ბორის აკუნინის რუსული ისტორიული 
დეტექტიური რომანების სერიის გმირი. რადგან იმ პერიოდში ამ გასართობი 
ლიტერატურით იყო გატაცებული, პირველივე იდეა Erast აღმოჩნდა. პრინციპული სხვაობა 
კი Nikakoi-ს და Erast-ის სახელებით გამოცემულ ალბომებსა თუ ტრეკებს შორის არ არის. 
(ალბომის tracklist-ის სანახავად იხილეთ დანართი N7) 
 ამ ალბომის პირველივე ტრეკი ძალიან შთამბეჭდავია. Argentina - მარტივი 
მელოდიითა და ჰარმონიით, რომლის მსვლელობისას პერიოდულად ახალ-ახალი შრეები 
ჩნდება. შეიძლება თამამად ითქვას, რომ ეს კომპოზიცია დატვირთულია როგორც 
ტემბრალური ისე რიტმული თვალსაზრისით. ესპანური საუბარი, რომელიც ტრეკს 
გასდევს თან, ერთი შეხედვით საკმაოდ დრამატული და სერიოზულია, ამ შეგრძნებას 
ამძაფრებს სიმების ჟღერადობაც,  სინამდვილეში კი ესპანურად გახმოვანებული x-men 
ანიმაციიდან არის ეს ხმა აღებული და შემდეგ დაჭრილი, ისე რომ საერთოდ არანაირი 
აზრი არ დევს მასში, უბრალოდ ჟღერადობის და განწყობისთვის არის, თხრობითი 
ფუნქცია არ გააჩნია. ალბომის მეორე ტრეკი GOODAIR თითქოს იგივე განწყობას 
აგრძელებს რაც პირველ კომპოზიციაშია, მაგრამ როგორც კი ბიტი შემოდის, ეგ აზრი 
ქარწყლდება. ისეა შერწყმული ელექტრონული და ინსტრუმენტების ჟღერადობა 
(რომელიც ასევე კომპიუტერითაა გაკეთებული) რომ ჰარმონიას ქმნის. ეს არის ალბომის 
ყველაზე გრძელი კომპოზიცია და სათაურიდან გამომდინარე მთავარი გასაღებიც. ამავე 
ალბომშია შესული ორი  სრულიად განსხვავებული remix, ერთია GOODAIR - Freeform 
Remix (ბრიტანელი მუსიკოსი Simon Pyke). ისეთი რემიქსია ცალკე რომ მოისმინო ვერ 
იცნობ, დამოუკიდებელი ტრეკია. მეორე რემიქსია GEORGIANINTOKYO - Atom ™ (Uwe 
Schmidt - გერმანელი კომპოზიტორი, რომელიც ცნობილია სასცენო სახელებით Atom tm, 
Atom Heart  და eñor Coconut) Remix. ეს მეორე ტიპური რემიქსია, მუსიკოსს თურმე მიდი 
ფაილები უთხოვია და მაგით აქვს ტრეკი აწყობილი. ორიგინალ GEORGIANINTOKYO-ში 
ქართული რიტმი და ჰარმონიები აქვს გამოყენებული, ბასი+ბიტი - ესაა მთელი ამ ტრეკის 
ხიბლი.  
 ნიკა მაჩაიძის ბოლო ალბომი, რომელიც უნდა განვიხილოთ არის 2006 წელს Erast-ის 
სახელით გამოცემული Cyberpunk. ალბომის სახელი განპირობებულია ვიდეოთამაშით 
Cyberpunk 2077 და იდეურადაც სწორედ ის კრავს აბსოლუტურად ყველა ტრეკს, ნიკას 
გამოყენებული აქვს თამაშის ხმები მთელს ალბომში. (ალბომის tracklist-ის სანახავად 
იხილეთ დანართი N8) 

 ალბომი იწყება ძალიან შთამბეჭდავად, კომპოზიციით \Start> // Level_1 Auto_save: 
Cyberpunk - სადაც გოგი ძოძუაშვილის (Post industrial boys) ვოკალია, რომელიც გვაცნობს ამ 
თამაშის მისტიურ, უსაზღვრო სამყაროს. იწყება ნაბიჯების და ვიდეოთამაშის სხვა 
ხმებით/ხმაურებით, ფონად დალუპულია სიმების პარტია, რომელიც ატმოსფერული 
ხასიათისაა. გოგი არის ამ შემთხვევაში ჩვენთვის მთხრობელი, რომელიც გვარკვევს 
სიტუაციაში და დასაწყისშივე გვეუბნება რომ ის არის ამ თამშის შემქმნელი, თვითონაც 
მისი ნაწილი ხდება და  გვეპატიჟება ალბომის მოსასმენად. კომპოზიცია მისტიურია, თან 
სიმების საოცარი სიმშვიდეა, თან breakbeat, მელოდიაც მალევე იწყება და პარალელურად 
ახალი ტემბრები ჩნდება რიტმულ სექციაში. ამ ალბომში ყველაზე საინტერესო და 
დასამახსოვრებელი სწორედ მისი დასაწყისია. მთელი cyberpunk გაჯერებულია თამაშიდან 
დასემპლილი ხმებით, რიტმი ძირითადად ასე აქვს აწყობილი, გამოყენებულია სროლის და 
ხმაურის ხმებიც. ალბომში ორი კომპოზიციაა, რომელიც სამზარეულოს ხმებით 
ერთიანდება - //level_4 auto_save: KITCHEN SONATINE/DRAMATIC MEAL  და //level_6 
auto_save: KITCHEN SONATINE/HAPPY MEAL. კოვზებით, ჩანგლებით, ჭიქებითა და 
სამზარეულოს სხვა ნივთებით შექმნილი ორი ერთმანეთისგან სრულიად განსხვავებული 
ხასიათის კომპოზიციაა. ძირითადად Field recording-ით მოგროვებული ხმები რიტმული 
ნაწილისთვის აქვს გამოყნებული და სხვადასხვანაირად დამუშავებული, ქსილოფონიც 
საკმაოდ დიდი დოზით არის ჩართული //level_6 auto_save: KITCHEN SONATINE/HAPPY 
MEAL კომპოზიციაში. საინტერესოა ალბომის მე-2 ტრეკი save_game: HE. რიტმი ისეა 
გაკეთებული თითქოს აკუსტიკური დრამი იყოს, მთელი ტრეკის განმავლობაში მხოლოდ 
ცალკეული ასოები ისმის ისეა დაჩეხილი ტექსტი, თხრობის ფუნქცია არ აქვს, მხოლოდ 
ბგერებად არის ქცეული. ამ შემთხვევაში მუსიკას დავყავართ თამაშში და გვაცნობს იქაურ 
გარემოს. ნიკა მაჩაიძის ეს ალბომი ვფიქრობ გამოირჩევა ტემბრალური სიმდიდრით და 
ბევრნაირი რიტმით, რომელიც როგორც უკვე ზემოთ ავღნიშნე, ძირითადად თამაშის 
ხმებით არის აწყობილი. როგორც წესი ტრეკზე მუშაობა ყოველ ჯერზე განსხვავებულია 
ხოლმე, ვიღაცებს აქვთ რუტინა თუ როგორ იწყებენ, ნიკას მსგავსი ჩვევა არ აქვს და 
ზუსტად ეგ არის მისთვის საინტერესო. სრულიად გაუგებარი რაღაც შეიძლება გახდეს 
იმპულსი და რომელიღაც ადგილიდან დაიწყოს კომპოზიციის კეთება, შეიძლება სულაც 
ბოლოდან და მერე დასაწყისი მიაბას. რუტინულად რაც შეიძლება ჩაითვალოს, რიტმის 
აწყობაა, რაღაც განსაზღვრული საწყისის არსებობის მიზნით, მაგრამ მერე შეიძლება ის 
საერთოდაც აღარ დარჩეს ტრეკში, უბრალოდ რაღაცით ხომ უნდა დაიწყოს კეთება. ნიკა 
მაჩაიძის ამ ალბომების გაანალიზებით ჩემთვის კიდევ ერთხელ დადასტურდა რომ, ნიკას 
შემოქმედების ერთ-ერთი მთავარი ღირსება არის ის, რომ არ ექცევა ჩარჩოებში, 
სტილისტური აღრევის არ ეშინია. საცეკვაო მუსიკას აკეთებს, სუფთა ელექტრონიკას, 
სიმღერას თუ რაიმე სხვას, ყველაში დევს რაღაც ბავშვობის სენტიმენტი და ალბათ ეს არის 
ის, რაც ამ მუსიკას აერთიანებს. 

ნატალია ბერიძის შემოქმედება „გოსლაბის“ პერიოდში 
 „გოსლაბის” მესამე წარმომადგენელი ელექტრონული მუსიკის პროდიუსერი 
ნატალია ბერიძეა, რომელიც სახელოვნებო გაერთიანება „გოსლაბში” ყველაზე უმცროსი 
იყო. პირველ ეტაპზე ნატალია ტექსტებს წერდა და ვოკალის პარტიებს მღეროდა ნიკას და 
გოგის მუსიკაში, მალევე კი თვითონაც დაიწყო მუსიკის კეთება. ნიკას მუშაობის პროცესს 
აკვირდებოდა, თუ როგორ აკეთებდა კომპიუტერში მუსიკას. იმ დროს, როცა ნიკა 
საზღვარგარეთ იყო, ტუსიამ მის კომპიუტერში დაიწყო მუსიკის კეთება, იმდენად მოეწონა 
პროცესი, რომ მალევე თვითონ იყიდა კომპიუტერი და მასალაც დაუგროვდა. სწორედ ამ 
დროს, თეა ჯორჯაძემ (მისმა მეგობარმა) გერმანიიდან ჩამოიყვანა მუსიკოსები, მათ შორის 
იყო გერმანელი პროდიუსერი და გამომცემელი ტომას ბრინკმანი (Thomas Brinkman), 
რომელიც შემდგომში ტუსიას პირველი ქმარი გახდა. ისე მოხდა, რომ ტომასმა ტუსიას 
მუსიკა მოისმინა და შესთავაზა კიოლნში მის ლეიბლზე max ernst-ზე ალბომის გამოშვება. 
(ნატალია ბერიძის ალბომების დიდი ნაწილი სწორედ ამ ლეიბლზეა გამოცემული). იმავე 
პერიოდში სალომე მაჩაიძე იღებდა ფილმს და ტუსიას თხოვა მუსიკის დაწერა. 
ფილმისთვის გაკეთებული მუსიკის ნაწილი მოგვიანებით ნატალია (TBA) ბერიძის მე-2 
ალბომში შევიდა, რომელიც ფირფიტის სახით გამოიცა. პირველი ალბომის ჩაწერის 
ჩემდეგ, 6 წელი გერმანიაში მოღვაწეობდა, უშვებდა ალბომებს და ჰქონდა ტურნეები. იმ 
სამყაროს ნაწილი აღმოჩნდა, რომელსაც შორიდან ეთაყვანებოდა. [8] 

„გოსლაბის” სამ ელექტრონული მუსიკის პროდიუსერს შორის, ყველაზე მეტი 
ალბომი ნატალია ბერიძეს აქვს გამოშვებული, ალბომების და მათში შემავალი ტრეკების 
რაოდენობა იმდენად დიდია, რომ ცხადია ყველას განხილვა უბრალოდ შეუძლებელია, 
ამიტომ შევარჩიე ის ალბომები, რომელიც კარგად აჩვენებს მუსიკოსის სტილის 
მორფირებას. „გოსლაბის” სახელის ქვეშ გამოქვეყნებული დისკოგრაფიის სრული სია ასე 
გამოიყურება:  
2002 - (max.Ernst) CD tba/tba  
2002 - LP tba „georgia is like spiritual Tokyo” 
2003 - (max.Ernst) CD tba-natalie beridze „annulè” 
2003 - (Monika Enterprise) CD „4 woman no cry”  
2003 - (collette) mix CD collaboration/tba „Z. kluchik”  
2005 - (max.Ernst) CD tba empty „stupid rotation” 
2006 - (max.Ernst) double 12 tba empty „stupid rotation”  
2007 - (max.Ernst) double CD tba-natalie beridze „size and tears” 
 ჩემი ყურადღება რამდენიმე ალბომზე გავამახვილე, მათ შორის არის პირველი tba, 
რომელიც 2003 წელს გამოიცა გერმანულ ლეიბლზე და 21 ტრეკს აერთიანებს. ის მოიცავს 
IDM და ექსპერიმენტულ სტილებს, ალბომს კონკრეტული კონცეფცია არ აქვს, 
ერთიანობაში დანახვა რთულია, წარმოადგენს 1 წლის მანძილზე შეგროვებული ტრეკების 
კრებულს. ნატალია ბერიძე ამ ალბომით გვაცნობს თავს და გვთავაზობს ატმოსფერული 
ხმების მდიდარ პალიტრას და ბიტების მრავალფეროვნებას. მთლიანობაში TBA ვფიქრობ 
მუსიკოსისთვის ძიების პროცესია, ის ეძებს თავის ჟღერადობას და ექსპერიმენტირებს 
ხმებით. ალბომში შეხვდებით როგორც აბსტრაქტულ ატმოსფერულ პეიზაჟებს, ისე 

მელოდიური ხაზის შემცველ ტრეკებსაც. (ალბომის tracklist-ის სანახავად იხილეთ 
დანართი N9) 
შემდეგი ალბომი, რომელიც მინდა უფრო დეტალურად განვიხილო, არის Annulé, სადაც 
მუსიკოსის ბევრად საინტერესო მხარეები იჩენს თავს. მათ შორის, ფორტეპიანოსადმი 
განსაკუთრებული სიყვარული, რომელიც ბავშვობას უკავშირდება. როიალის ქვემოთ 
მოწყობილ შტაბში გატარებული საათები, მის შემოქმედებაში აისახა.[9] მართალია 
გამოცემულ ალბომებში ყველაფერი კომპიუტერულია, მაგრამ ფორტეპიანოს ბევრნაირი 
ფერი აქვს ნატალია ბერიძის მუსიკაში. რაღაც ტრეკებში ისეთი ეფექტები აქვს შერჩეული, 
რომ წამიერად შეიძლება მსმენელმა იფიქროს აკუსტიკური ხომ არ არის, ხანდახან კი 
პირიქით, სპეციალურად არჩევს ისეთ ეფექტებს, სადაც მანქანური ხმა მძაფრად იკითხება. 
თვითონ აბსტრაქტულად შეუძლია დაუკრას ნაწარმოები, არც ნოტები იცის და ბავშვობაში 
ნასწავლიც ყველაფერი დავიწყებული აქვს. მოკლედ, ყველანაირი ხმა, რაც ფორტეპიანოს 
შეიძლება მოგვაგონებდეს, კომპიუტერშია აწყობილი. (ალბომის tracklist-ის სანახავად 
იხილეთ დანართი N10) 
 Annulé ალბომის მთავარი ტრეკია, ამ სიმღერას ძალიან კონკრეტული ისტორია აქვს, 
ტუსია გერმანიაში რომ წავიდა, რაღაც მომენტში დაუმთავრდა სამუშაო ვიზა და როცა 
გასაგრძელებლად ჩამოვიდა გერმანიის საელჩომ ბევრი წვალების შემდეგ ვიზა არ მისცა. 
შემდეგ წავიდა საფრანგეთის საელჩოში, კონცერტები იყო უკვე დანიშნული და უთხრეს 
გაძლევთ ვიზასო და ჩაურტყეს Annulé, რაც ანულირებულს ნიშნავს. ბოლოს დანიის 
საკონსულოში, რომელიც რეალურად 1 ოთახს წარმოადგენდა, ვიღაც ჰიპი კაცმა, რომელიც 
პარალელურად ნესტლეს შოკოლადებს ყიდდა, ჩაურტყა ვიზა და ასე დაბრუნდა ნატალია 
ბერიძე გერმანიაში. ეს კომპოზიცია Breakbeat-ით იწყება და თავის ისტორიას ტუსია 
რეჩიტატივით ყვება, რაც შეიძლება ჰიპ-ჰოპის ელემენტად ამოვიკითხოთ.  TBC GE DOC - 
ამ ტრეკსაც კონკრეტული ისტორია აქვს, რომელიც ქართულ (შეიძლება სხვასაც) რეალობას 
ასახავს პრინციპში. ნატალია ბერიძეს დაბალი სიცხეები ჰქონდა, რის გამოც ატარებდნენ 
ექიმებთან და დაუსვეს ტუბერკულიოზის დიაგნოზი, საწყისი ფაზა. ასმევდნენ წამლებს 
და სულ ხვდებოდნენ არქეტიპული ქალები, რომლებსაც ირგვლივ ყოველთვის ბევრი 
ფურცელი აქვთ და უყვართ ამ ფურცლების შევსება, რეალურად პაციენტს ზედაც არ 
უყურებენ. ტუსიას გამუდმებით ეუბიენიან - კონტაქტი ხარ, კონტაქტი ხარ…ამ დროს 
ტუსია დაჩაგრული პაციენტის ხმით ელაპარაკება. ეს ტრეკი კოვიდის რომელიმე მძლავრი 
ტალღის დროს ალბათ აქტუალური იქნებოდა. მუსიკალური თვალსაზრისით 
დასაწყისიდანვე ემბიენთ მუსიკაა ფონად, სიმები და კლავიში, საოცრად სევდიანია, მაგრამ 
ესეთ ტექსტთან და პერსონაჟთან ერთად მსუბუქდება.  ამ ალბომიდან ჩემი ფავორიტი 
სიმღერაა Sleepwalkers - სადაც ტუსიასთან ერთად, გოგი ძოძუაშვილი მღერის. ტექსტი 
თომას ელიოტის არის. ეს კომპოზიცია იმით გამოირჩევა, რომ straight ბითის 
პარალელურად დამატებითი დასარტყამი სექციით და ჰარმონიით ისეთი შთაბეჭდილება 
იქმნება, თითქოს განვითარება არ სრულდება არასდროს. ალბომი Annulé ჟანრობრივად და 
პრინციპში თემატურადაც მრავალფეროვანია, თან ძალიან პირადულია, აქ ბევრად მეტი 
დოზით არის ვოკალი/რეჩიტატივი ვიდრე პირველ ალბომში.  

 შემდეგი ალბომი რომელიც მინდა მოკლედ მაინც მიმოვიხილო არის Stupid rotation - 
ეს არის ნატალია (TBA) ბერიძის ტექნო და ჰაუს ალბომი. მთლიანი ალბომი საცეკვაო 
ელექტრონული მუსიკის ტრეკებით არის სავსე. მიუხედავად იმისა, რომ ტექნოზე 
გაიზარდა და ყოველთვის უყვარდა ეს მუსიკა, სულ ამბობდა, რომ თვითონ არ შეუძლია 
ამის გაკეთება, რცხვენოდა რომ არ გამოუვიდოდა. გერმანიაში ცხოვრების დროს, როცა იმ 
წიაღში მოხვდა, სადაც რეალურად გაჩნდა ტექნო მუსიკა და სულ ჰქონდა შეხება, უბიძგა 
თავადაც ეცადა. ეს იყო ტუსიას პირველი ტექნო ალბომი, რამაც ძალიან გაართო. ამას 
მოჰყვა ბევრი ლაივი და ხალხის აცეკვება. აღმოჩენასავით იყო მისთვის ეს გრძნობა, როცა 
ხალხის გართობა და აცეკვება შეგიძლია. მით უფრო ლაივ სეტის დაკვრა. მერე უკვე 
ტექნოს ესე აქტიურად აღარ აკეთებდა, უბრალოდ რამდენიმე კომპილაციაზე იყო სხვა 
ტრეკები და კოლაბორაციები. საქართველოში რომ დაბრუნდა რაღაც პერიოდი აქაც 
უკრავდა და მერე მალევე შეეშვა პირდაპირ ტექნოს, თუმცა საცეკვაო ტრეკები, ახლანდელი 
გადმოსახედიდან რასაც ეძახის საცეკვაოს, ბოლო ალბომშიც აქვს.  
 ნატალია (TBA) ბერიძის ბოლო ალბომი, რომელიც „გოსლაბის” სახელით არის 
გამოცემული არის „size and tears”. ეს ალბომი ფაქტობრივად „ალისა საოცრებათა 
ქვეყანაშია”, ძალიან მასიური კრებულია, 2 სიდიზე გამოცემული. აქაც ბევრი ჟანრია 
თავმოყრილი და საკმაოდ ეკლექტური ალბომია. Itaka - ითაკა (კუნძული საბერძნეთში), ეს 
სახელი მეორდება ალბომის რამდენიმე ტრეკში, რასაც თავისი ახსნა აქვს. Size and Tears-ზე 
მუშაობისას ტუსია კითხულობდა მაქსიმილიან ვალოშინს და ბერძნულ ფილოსოფიას, ამან 
მოახდინა გავლენა. მაქს ვალოშინი იყო ძალიან დიდი უკრაინელი პოეტი და მხატვარი, 
ვინც  რეალურად გაზარდა ანდრეი ბელი და მარინა ცვეტაევა თავის აგარაკზე ყირიმში. მის 
ნაწერებს და მასზე დაწერილ ცვეტაევას პროზას კითხულობდა და იყო ამით 
ინსპირირებული, მას აქვს რაღაც აკვიატებული აზრივით, რომ ყირიმში არის ჰადესი, ანუ 
ბერძნული მითოლოგიის მიხედვით ჯოჯოხეთში ჩასასვლელი. რეალურად size and tears 
ინსპირირებულია იმ პერიოდში წაკითხული ტექსტებით, კითხვის პარალელურად კი 
მოგზაურობით, ტურნეში იყო და საბერძნეთშიც მოუწია გაჩერება. ალბომი რომ 
გადაშალოთ, იქაც წერია მადლობებში. ეს კომპოზიციები ხასიათდება მისტიურობით და 
ყოველ ჯერზე როცა ისევ Itaka-ს უბრუნდება, სხვადასხვა ჟღერადობებს მიმართავს. 
მაგალითად Post itaka waiting for julayla - სულ ტუსიას ხმაა და ნოიზი, რომელიც 
სპეციალურად აქვს გამოყენებული იმისთვის, რომ მისტიკური იყოს და საშიშროება 
იგრძნობოდეს. ამ ალბომის ბოლო ტრეკი არის კიდევ განსაკუთრებული, მოხუცის ხმით 
ლაპარაკობს ქალი და მღერის კიდეც, ეს პერსონაჟი ტუსიას ალტერ ეგო გახდა და 2012 
წელს live at twilight-ზე ბებიის როლში გამოეწყო და ისე დაუკრა ლაივი. მას მოეწონა 
მოხუცი ქალის იმიტაცია, რომელიც სხვანაირად მღერის, ძალიან საინტერესო 
გამოცდილება იყო და ამიტომ რამდენჯერმე გაიმეორა ალბომიდან „size and tears” 
შექმნილი პერსონაჟი. (ალბომის tracklist-ის სანახავად იხილეთ დანართი N11) 
 ამ ალბომში ბევრი მოკლე ტრეკია, რაც „ხიდების”/გადასვლის ფუნქციას ასრულებს. 
ეს ალბომი რაღაც აბსტრაქტული მოგზაურობაა, მაგრამ უდაოდ არის მოგზაურობა ა 
წერტილიდან ბ წერტილამდე. ალბომის ერთ-ერთი მნიშვნელოვანი ტრეკია პირველივე 
კომპოზიცია Size and Tears, სადაც ლუი კეროლის ტექსტია. სიმების და ტუსიას 

დაეფექტებული ვოკალის ჟღერადობა ისეთია, რომ არაამქვეყნიურ, ცოტა ზღაპრულ და 
მისტიურ სამყაროს ქმნის. ვოკალს რევერბი და დილეი ადევს, რაც ექოს ეფექტს ქმნის და 
აორებს ხმას.  
 

 
დასკვნა 

სამივე ხელოვანის - გოგი ძოძუაშვილის, ნიკა მაჩაიძის და ნატალია ბერიძის 
„გოსლაბის” პერიოდის ალბომების გაანალიზების საფუძველზე დგინდება, რომ ჩვენს 
ქვეყანაში პოპულარული ელექტრონული მუსიკის განვითარება რამდენიმე ძირითადი 
მიმართულებით დაიწყო, ეს არის: IDM, ემბიენთი, ექსპერიმენტული მუსიკა და სინთ-
ელექტრონიკა. ცხადია, სამივეს შემოქმედებაში თავისი ადგილი და გამოხატვის ფორმები 
მოიძებნა, მაგრამ იდეურად ბევრი რამ აქვთ საერთოდ. თუნდაც ის, რომ არცერთი არ არის 
კომერციალიზაციაზე ორიენტირებული, სამივეს აერთიანებს ე.წ. მიჯაჭვულობა საკუთარ 
ბავშვობასა და მოგონებებთან.   
 სამივე მსგავს რამეს ამბობს ჩემთან ინტერვიუში, რომ გოსლაბი არ იყო უბრალოდ 
რაღაც სახელოვნებო გაერთიანება, ეს იყო სივრცე, სადაც ერთნაირი ინტერესების მქონდე 
ადამიანებს შეეძლოთ თავიანთი შემოქმედებითი იმპულსების გამოვლენა და რელობად 
ქცევა.  ერთობლივი მუშაობით, ერთმანეთის დახმარებითა თუ გამხნევებით, ბევრად 
მარტივი იყო იმ დროში არსებობა და საყვარელი საქმის კეთება, როცა ამისთვის ყველაზე 
ნაკლებად ეცალათ ქვეყანაში. ამ დროებითმა კარგი გაგებით მოწყვეტამ, საბოლოო ჯამში 
დადებითად იმოქმედა ყველა წევრზე, მათ თავიანთი სამყარო ჰქონდათ, სადაც 
გულწრფელად და დაუზარლად შრომობდნენ შედეგის მისაღწევად. მსგავსი 
გაერთიანებები როგორც წესი რაღაც დროის შემდეგ თავს ამოწურავს ხოლმე, ასე მოხდა 
გოსლაბის შემთხვევაშიც. მისი არსებობა აღარ იყო საჭირო იმისთვის, რომ 
გაეგრძელებინათ საყვარელი საქმე.  
 მთავარი, რაც სამივე არტისტის როგორ დამოუკიდებელი იდენტობის განხილვისას 
უნდა ითქვას, მიუხედავად იმისა რომ საკმაოდ დიდი დრო აქვთ ერთად გატარებული და 
გავლენასაც ახდენდნენ ერთმანეთზე, მათი ცალცალკე მოსმენისას იკვეთება თავიანთი 
ხელწერა და ინდივიდუალიზმი, რაც  სამივეს შემთხვევაში სხვადასხვა ფორმით არის 
გამოხატული.  გოგის, ნიკას და ტუსიას შორის ყველაზე მეტი მრავალფეროვნება 
სტილისტური თვალსაზრისით, ტუსიას შემოქმედებაშია, დაწყებული ელექტრონიკით და 
მინიმალით, დამთავრებული ტექნოთი.  
 მნიშვნელოვანი ფაქტია ის, რომ ეს ადამიანები მხოლოდ ისტორიას არ 
წარმოადგენენ, ისინი დღესაც განაგრძობენ ამ სფეროში მოღვაწეობას და კვლავაც ქმნიან 
ქართულ ელექტრონულ მუსიკას.  

დამოწმებული ლიტერატურა:  
 
1. https://eefb.org/retrospectives/eduard-artemyevs-compositional-strategies/ 
2.https://www.youtube.com/watch?v=oA-GVdZLanA    
3.ჩემს მიერ ჩაწერილი ინტერვიუ გოგი ძოძუაშვილთან (14.06.2022)   
4.https://netgazeti.ge/art/31673/  
5.https://helloblog.ge/story/Post-Industrial-
Boys?fbclid=IwAR3cnLjSTHErtPjzh9LNogxFJQvzraA5_5-
_AK77BQIGWkyXMabzmIN8wIc   
6.https://www.helloblog.ge/story/nika-machaidze 
7.ჩემს მიერ ჩაწერილი ინტერვიუ ნიკა მაჩაიძესთან (09.06.2022) 
8.ჩემს მიერ ჩაწერილი ინტერვიუ ნატალია ბერიძე (12.06.2022) 
9.https://womenofgeorgia.ge/ნატალია-ბერიძე-39-წლის-თბილ/ 
 
 
დანართი N1 – მჟავა Baby (1997) tracklist: 

1. „Хризантема”  - nikakoi 
2. ბენზილინა - post industrial boys  
3. მჟავა Baby - გიო სუმბაძე 
4. Eyelids  - post industrial boys  
5. მაკა - nikakoi 
6. ლულა - post industrial boys  
7. ჩვენ ყველანი ვმუშაობთ - nikakoi 
8. Cops & Their Wives - post industrial boys  
9. Max2 - nikakoi 
10.  ეს რა ქალაქია - post industrial boys  
11. ტელეფონი - nikakoi 
12. Lost Child - post industrial boys  
13. რა შესანიშნავი ამინდია - nikakoi 

 
 N2 – Post Industrial Boys (2004) tracklist:  

1. Post industrial Boys / ვოკალი: გოგი ძოძუაშვილი / ტექსტი: ირაკლი კაკაბაძე  
2. Cops and their wives / ვოკალი + ტექტი: მაია სუმბაძე / ვოკალი: გოგი ძოძუაშვილი, 

ნინა ჩუბინიშვილი 
3. Lula / ვოკალი + ტექსტი: მაია სუმბაძე  
4. Damshviddi / ვოკალი + ტექსტი: რატი ამაღლობელი  
5. In the Kitchen / ირაკლი კაკაბაძე კითხულობს w. Burroughs naked lunch 
6. Melon / ვოკალი: ტუსია ბერიძე / ტექსტი ivor cutler  
7. Eyelids / ვოკალი: ნინა ჩუბინიშვილი / ტექსტი მაია სუმბაძე, გოგი ძოძუაშვილი  
8. Morning light / ვოკალი + ტექსტი: ტუსია ბერიძე  
9. Kampolina / ვოკალი + ნინო ფალავანდიშვილის სიტყვები  

https://eefb.org/retrospectives/eduard-artemyevs-compositional-strategies/
https://www.youtube.com/watch?v=oA-GVdZLanA
https://netgazeti.ge/art/31673/
https://helloblog.ge/story/Post-Industrial-Boys?fbclid=IwAR3cnLjSTHErtPjzh9LNogxFJQvzraA5_5-_AK77BQIGWkyXMabzmIN8wIc
https://helloblog.ge/story/Post-Industrial-Boys?fbclid=IwAR3cnLjSTHErtPjzh9LNogxFJQvzraA5_5-_AK77BQIGWkyXMabzmIN8wIc
https://helloblog.ge/story/Post-Industrial-Boys?fbclid=IwAR3cnLjSTHErtPjzh9LNogxFJQvzraA5_5-_AK77BQIGWkyXMabzmIN8wIc
https://www.helloblog.ge/story/nika-machaidze
https://womenofgeorgia.ge/%E1%83%9C%E1%83%90%E1%83%A2%E1%83%90%E1%83%9A%E1%83%98%E1%83%90-%E1%83%91%E1%83%94%E1%83%A0%E1%83%98%E1%83%AB%E1%83%94-39-%E1%83%AC%E1%83%9A%E1%83%98%E1%83%A1-%E1%83%97%E1%83%91%E1%83%98%E1%83%9A/

10. Me gamoval /  ვოკალი + ტექსტი: ტუსია ბერიძე   
 
 N3 – Trauma (2006) tracklist  

1. Two In One / ტექსტი: ნინო ჩუბინიშვილი / ვოკალი: გოგი  
2.  Encounter / ტექსტი და ვოკალი: ტუსია 
3. Veghar / ტექსტი: გიო მგელაძე / ვოკალი: გოგი 
4. Take A Walk On The Wild Side /  სიმღერის ავტორი: ლუ რიდი / ვოკალი: გოგი  
5. In Slow Motion / ტექსტი: მარიკა ასათიანი / ვოკალი: გოგი  
6. Land Of Flowers / ტექსტი: ირაკალი კაკაბაძე / ვოკალი: გოგი  
7. Stay Mute / ტექსტი და ვოკალი: მაია სუმბაძე  
8. Afternoon / ტექსტი: მაია სუმბაძე / ვოკალი: მაია სუმბაძე, გოგი  
9. Iced Sea / / ტექსტი: ნინო ჩუბინიშვილი / ვოკალი: გოგი  
10. Think / ტექსტი და ვოკალი: გოგი  
11. Morning / ტექსტი: ნინო ჩუბინიშვილი / ვოკალი: გოგი 
12. Flowers On The Wall / ტექსტი და ვოკალი: ნინო ჩუბინიშვილი 
13. Spring / ტექსტი და ვოკალი: გოგი  
14. Paradise / ტექსტი: Kurt Vonnegut / ვოკალი: გოგი  
15. Shmazi / ტექსტი: ირაკლი კაკაბაძე / ვოკალი 
16. Maka / ტექსტი: Thomas Brinkmann / ვოკალი: გოგი 
17. Benzilina / ტექსტი: გიო სუმბაძე, ნიკა მაჩაიძე / ვოკალი: გიო სუმბაძე, მაია სუმბაძე, 

ნინო ჩუბინიშვილი  
18. Deer / ტექსტი: ნიკა მაჩაიძე / ვოკალი: გოგი  
19. Virtuous / ტექსტი: ტუსია / ვოკალი: გოგი, ტუსია  
20. Garden / ტექსტი და ვოკალი: გოგი   

 
          N4 - Sestrichka (2000) tracklist:  

1. Climb 
2. AdgiliCX  
3. Mtavary  
4. PP featuring Tusia  
5. Teess 
6. Dzzenn 
7. City Lights (Tutta2) featuring Tusia  
8. Maia  
9. Saldance  
10. Mtvare featuring Tusia  
11. Sestrichka-Bratishka  
12. Adamy  
13. Manglisi  
14. Bavshwebi 
15. Orudila  

 
            N5 –  შენтыmental (2003) Tracklist:  

1. Usmine 
2. surup 
3. t rz 2  
4. Tin soldier for Nika Ono (ნატალი ბერიძე) 
5.  Krasnagorsky dream 
6. Garden  
7. Shunat  
8. MZEMF  
9. sentimental 
10. Balaxiwind 
11. Vent  
12. Undine 2  
13. XVZ 
14. Something’s moving in my liquid 
15. Nichierybashvi 
16. uxal 
17. Cvety2 for may  

 
            N6 – City Lights (2003) tracklist  

1. City Lights  
2. PP  
3. Orudila  
4. Kleoba 

 
            N7 - Erast - Goodair + Minimissing (2004) tracklist  

1. Argentina 
2. GOODAIR 
3. MASA 
4. VORONEJ 
5. APXGT  
6. GOODAIR - Freeform Remix 
7. MINIMISSING 5  
8. MOVIE I’LL NEVER SHOOT  
9. POEMA  
10. MINIMISSING 6  
11. GEORGIANINTOKYO 
12. GEORGIANINTOKYO - Atom ™ Remix 

 
 
 
 
 
       N8 – Cyberpunk (2006) tracklist  

1. \Start> // Level_1 Auto_save: Cyberpunk (erast, post industrial boys) 
2. save_game: HET 
3. save_game: RAINDROPS ON MY WINDOW  



GESJ: Musicology and Cultural Science 2022|No.1(24) 

ISSN 1512-2018 

65 
 

4. //level_2 auto_save: NLQ  
5. save_game: DIMPITAURI  
6. save_game: INFLUTUSA 
7. //level_3 auto_save: TXILI  
8. save_game: QN  
9. save_game: MINIMISSING 1  
10. //level_4 auto_save: KITCHEN SONATINE/DRAMATIC MEAL  
11. save_game: SHUSHANIKA  
12. //level_5 auto_save: LULLABY 
13. //level_6 auto_save: KITCHEN SONATINE/HAPPY MEAL  
14. //level_7 auto_save: TV SHOW  
15. save_game: MINIMISSING 7  
16. save_game: VIOKONC erast:\end> 

 
        N9 – TBA (2002)Tracklist:   

1.Z_kluchik 
2.animacia 
3.Emin 
4. Mom Error 
5. Wrestler 
6. Bios  
7. Intr.-detec.sys 
8. Iarmoka 
9. Dgo 
10. Xirugmost 
11. Turtle 
12. Kryz 
13. Made In 
14. Shutka 
15. Trepa N 
16. Wrong Substance 
17. Eta Raz! 
18. Eta Dra! 
19. Gran 
20. Drila 
21. Wind 
 

             
N10 – Annulé (2003) tracklist  

1.Beba plays  
2. I 
3.B>Lan 
4.Tuesd 
5. Hip 
6. Dread 
7. Cheg 

8. Sleepwalkers 
9. Zinavs 
10. Smashed 
11. Soshi 
12. Okean K 
13. Signdunst 
14. Annulé  
15. Getgoin 
16. Nevermind 
17. Walk 
18. Tbc Geo Doc. 
19. Downby 
20. Lego Poetry 
21. Airports  
22. Urs 

 
N11 - „Size and Tears Alice in Wonderland ” (2007) tracklist (ეს ალბომი 2 CD-ს   
აერთიანებს) 
 

            CD N1  
1. Monster Council And She Goes Under Ocean  
2. March In Ocean And Falling Asleep  
3. Entrance IRAKA * BRIDGE  
4. Myth In Fingers  
5. Teacher  
6. Exercise (Wanna Leave) 
7. Prepare The Orchestra  
8. Itaka Farewell March  
9. Pre-step  
10. BRIDGE / Post Itaka, Waiting For Yulaya  
11. Song Of Yulaya (U Lier) 
12. White Race Blankets  
13. March In Snow  
14. Meta Winter Thru Her Eye  
15. Words Of Twinsy In Her Eye  
16. Her Jewels 
17. Same Walk Ink 
18. Golden Nails 
19. First Time Fusion 
20. Over The Wrist-ForeTelling In The Bar 
21. BRIDGE - Towards Herby 

 
    
  CD N2  

1. Size And Tears 
2. Aick 

3. Easy Ryder 
4. Koktebel 
5. Aick Plays Miami For Kids 
6. Possessing-Losing Snow March 
7. Topeka Exists 
8. Bed - Aka Propast 
9. Scull Disco Vs Bermuda 
10. Thinking March 
11. Goldene Mom 
12. Silent Flow (Ag. Cooper) 
13. She Would Run 
14. BRIDGE - Death Of Aick 
15. Calling Herby Sugga Delta 
16. Beam Plaster 
17. Jardin-Black Box Of Herby 
18. Slide In Stranger's Night 
19. Burns Elsewhere 
20. Trees Too 
21. Pleasure In Locked Rooms 
22. BRIDGE - Next Door 
23. Twinsy About What's Left Behind 
24. Twinsy Lulliby 
25. Mice March Over The Bridge 
26. BRIDGE To Size And Tears 

